
MARIA ASSUNTA in CIELO 
 

( 15 Agosto 2014) 
 

L’è Feragost, o brava gent, 

Dovressom stàa alegher, sta cuntent.  

Ma ghemm in coeur ‘na gran malinconia 

A pensàa a tanta pora gent  

Che di so càa i han casciàa via 

Portandos adrèe quel poc o nient  

Perché cristian o d’on altra etnia. 

L’è propi un mond de matt ch’el fa la guerra 

E ‘l buta in l’ari tuta la Terra ! 

        

Ma Feragost l’è la Festa pussèe bela 

De la nostra Mama, la Santa Madona 

Che l’è anca la nostra Patrona. 

 

Le la sta in Ciel, risorta e bela, 

E la lusis mej d’ona stela 

Ma come tuti i mamm la sta mai ferma 

E la cor de chi e de là 

A cercàa i so fioeu che l’ha adotàa 

Sota la Crus del so Gesù 

Per famm coragg se anca numm 

Emm de portàa la crus che speta a ognun  

E la me sicura che l’è domà un moment 

E poeu per semper saremm content 

Insema a Lèe e al bon Gesù 

Quand anca numm saremm lassù. 

 

Ma intant, mia cara Mama, 

famm tiràa ‘l fiàa e damm on po’ de pas 

anca se semm ammò chi giò ! 

 

Bon Feragost, mia cara gent, 

Stèe su alegher e stèe cuntent 

Perché la storia l’è no finida ! 

L’è come vess dent ‘n d’ona partida 

Che semm giamò ’me la finirà : 

L’ha già vinciuda el bon Gesù 

E anca numm, se stemm con Lu ! 

da Don Arnaldo 


